
TTIPI-TTAPARTELEBISTA

Xaloa eta Ttipi-Ttapa
bat egiteko ahaleginean

9.567 euro. Nafarroako euskarazko hedabide guztientzako diru-laguntzak. Lehenengo biktima
Ttipi-Ttapa telebista. Ateak itxiak ditu. Alabaina, berriz abian jartzeko lanean ari da. Udal
administrazioen konpromiso bila dabiltza Xaloarekin batera telebista bakarra egituratu asmoz.

AZKEN BILERA duela hamabost
egun egin zuten Bortzirietako
(Lesaka, Bera, Etxalar, Arantza eta
Igantzi) Euskara Mankomunita-
teak, Baztango Udalak, Malerreka-
ko Zerbitzu Orokorreko Manko-
munitateak eta bi telebistek. Ahoz
behintzat denek erakutsi dute pres-
tutasuna: telebista bakarrerako
pausoak emateak merezi du, udal
administrazioen konpromisoa
lagun. Zehaztasunak paperera era-
mango dituzte eta maiatzaren
bukaeran ikusiko da bat datozen
detaileetan.

Urtarrilaren 31tik dago itzalita
Ttipi-Ttapa telebista. Alabaina, ez
dute galdu telebista berrabiarazteko
itxaropena. Ateak itxi eta berehala
hasi zuen Ttipi-Ttapa Fundazioak
bilera prozesua. Bortzirietako Eus-
kara Mankomunitateak hartu zuen
iniziatiba eta egoera aztertzeari ekin
zioten, gero irtenbideak aurkitzeko.
Gutxi-asko honakoa da egin duten
hausnarketa: proiektu garestia da
telebista, bestelako hedabideekin
alderatzen badugu, hala nola, pape-
rezko eta Interneteko edizioekin.
Egitasmo potoloa da Fundazioak
bakarrik finantzatzeko. Kontuan
hartu beharreko beste gauza bat:
Ttipi-Ttapak ez du emisio lizentzia-
rik, Xaloa Telebistak ez duen beza-
laxe. Alegalak dira biak, horrek
dituen ondorio guztiekin. Hiruga-
rren gauza bat: eremu berean bi
telebista daude, eta Joxe Manuel Iri-
goien Ttipi-Ttapa Fundazioko

Goian, Ttipi-Ttapa
telebistarako
Barriola pilotariari
egindako
elkarrizketa.
Behean, Xaloa
Telebistako lan-
taldea.

kudeatzailearen
ustez, “bada kon-
traesana. Ugarita-
suna ongi da,
baina  badago
nolabaiteko kon-
kurrentzia”.
Proiektu gares-
tia da telebista,
lizentziarik gabe
ari dira eta espa-
zio txikian bi tele-
bista daude. Ego-
eraren ezaugarti
nagusiak horiek
dira. Irtenbidea
aurkitzeko berriz,
bi ideia nagusi.
Batetik, eta Iri-

goienek esana:

“Ez da gauza bera kultur elkartea
joatea Irufiera telebistarentzako
lizentzia eskatzera ala udala joa-
tea”. Izan ere, espazio erradioelek-
trikoa ondasun publikotzat hartuz,
udalek lizentzia eska dezakete.
Alegia, telebista sortzeko konpro-
miso zuzena izan dezakete udalek.

Bigarren ideia nagusia bi telebistek
bat egitearena da. Ttipi-Ttapak pres-
tutasun osoa erakutsi du elkatlanean
aritzeko, mehatxu egoeratik aukera
egoerara pasako bailirateke. Joseba
Igerabide Baztango Xaloa Telebista-
ko arduradunak ere, elkarlanerako
gogoa azaldu du. Dena dela, bere

TIPI-TTAPA TELEBISTA

Ttipi-Ttapa telebista

9.567 euro

Umiliazioa. Iraina. Nafarroako 31
hedabidek aurkeztutako agirian hala
izena du 9.567 euroko zifra, zoritxa-
rrez, ezagun horrek.

Legez behartua dago Nafarroako
Gobernua euskarazko hedabideak
bultzatzera. 1986ko Euskararen
Legeak hala dio. Agindutakoa bete-
tzen duen, hori beste kontu bat da.
Euskarazko hedabideetako eragi-
leek azaltzen dutenez, 1986az
geroztik Nafarroako Gobernuak ez
du euskarazko hedabide publiko bat
bera ere sortu eta 2008. urtera arte
banatutako diru-laguntzak urriak eta
berandu emandakoak izan dira.

2009ko aurreikuspenak errekor
denak “ondu” ditu. 310.000ko
kopurua promes egin zuten, gero
240.000koa eta hurrengo jauzia
9.567 eurora. Emandako arrazoia,
krisia. 2008. urtean 31 hedabidee-
tan 4.851 euro gastatu zituzten
publizitate instituzionalean.

Nafarroako 31 hedabideek
eskaera zehatzak egin dizkiote Hez-
kuntza Sailari: diru-laguntza duinak

egotea eta teknikoki posible ez
balitz, laguntza duinak jasotzeko
bideak jartzea. Hedabideetan publi-
zitate instituzionala jar dezatela.
Itxurakeriak utzi eta Euskarabidea
diruz eta edukiz hornitzea eta eus-
karazko hedabideen egoera hitzar-
men baten bidez erregulatzea.
Oskar Zapata Nafarroako Topa-
guneko arduradunari eskatu diogu

orain Hezkuntza Sailarekin kon- |

tuak zertan diren argitzeko: “Orain
arte borondate agerpenak bakarrik
entzun ditugu, baina ez dugu inola-
ko daturik borondate hori beteko
den esateko. Urtarriletik ari dira
esaten 9.567 baino gehiago lortu
‘nahi’ dutela. Hasieran martxorako
jakin ‘nahi’ zutela esan ziguten,
martxoa joan da, orain badirudi
ekainerako edo irailerako lortu
‘nahi’ dutela. Horren alde lanean
ari direla sinestu ‘nahi’ dut”. Zapa-
tak adierazi digu diru-laguntzak ez
badira iristen etorkizun hurbilean
hedabide bat baino gehiago kinka
larrian egongo dela.

Nafarroako hedabideak zifratan

e 11 aldizkari, 6 irrati, 2 telebis-

ta, 12 agerkari digital.

@ 56 langile, 366 kolaboratzaile.

@ 2.061.320 euroko aurrekontua.

@ 21.450 etxeetara aldizkariak.
@ 125.000 ikus-entzule poten-
tzial Irufierrian, Lizarran eta Iru-
ferriatik iparralde osoan.

Diru-laguntzen bilakaera

1999 2003

2007

2008 2009

211.718,49 | 228.156

210.430,29

156.000 9.567

150 ADUNA (Gipuzkoa)

34 81

ustez, “gu ezin gara besteen etxean
sartu, haien pausoen zain gara”.

Telebista bakarrerako bidean
zehaztasun asko hartu behar da kon-
tuan, horien artean, egitura, eragileen
parte-hartzea, kudeaketa... Horreta-
rako beste tokietan zein telebista
eredu dituzten begiratu dute. Ttipi-
Ttapa Fundazioa Kataluniako
Terrassako adibidea ikusten izan da;
han sozietate munizipalak kudeatzen
du telebista. Debagoienako espetien-
tzia ere bertatik bertara ezagutu dute.
Hura bitariko kooperatiba (mistoa)
da; udal erakundeak eta elkarteak eta
langileak dira partaide. Hirugarren
bidea orain artekoa litzateke: Xaloa
Kultur Elkartea, Ttipi-Ttapa Funda-
zioa, eta biak ezker-eskuin diru-
laguntzak eskatzen. Diru-laguntzak
jasotzen direnean ongi eta ez dire-
nean gorriak ikusi behar.

Irigoien Ttipi-Ttapa Fundazioko
kudeatzaileak ederki azaldu digu
egoera: “Bortzirietan denok nahi
dugu telebista martxan jartzea,
baina nola egin behar da hoti? Esa-
ten digute: ‘segi, segil, egin, egin!
Guk lagunduko dizuegu’. Egonkot-
tasunik ez, ordea”. Emititzeko
lizentziarik ez, Nafarroako Gobet-
nuaren diru-laguntzak %96,91
murtriztuta, eta Euskal Autonomia
Erkidegoan datorren urteko argaz-
kia nolakoa izanen den zain, bi tele-
bisten artean 160.000 eurotik gora
jasotzen baitituzte.

Telebista bakarrerako bidean,
orain, paperean zirriborroak egin
eta egin ari dira proiektuak nolakoa
behatko lukeen zehazteko. Maiatza-
ren bukaeran izango dugu berri
gehiago. M

Eguneroko menua
Asteburuetan betiko sukaldaritza

Datu soziolinguistikoak
ezkutuan

NAFARROAKO GOBERNUAK 2008ko
inkesta soziolinguistikoa eginda
dauka. Pérez-Nievas Hezkuntza
kontseilariak berak esan zuen emai-
tzak abenduaren 5etik zituela eskue-
tan eta martxoan aurkeztuko zirela
Parlamentuan. Apirila bukatzear,
inkestaren berririk ez da eta NaBai-
ko Hezkuntza alorreko Maria Luisa
Mangadok kontseilariari azalpenak
eskatu dizkio.

Hiru unibertsitate
Boliviako indigenentzat

KITXUAZ, AIMARAZ eta guaranieraz
irakatsiko dute, baita gaztelaniaz eta

ONINTZA IRURETA

ingelesez ere, Boliviako Unibertsitate
Indigenan (Unibol). Unibertsitate
bakoitzean (hirurak bereizita egongo
dira) 40 bat ikasle izango dira eta
hamar irakasle. Horietatik hiruk ez
dute ikasketa akademikorik, indige-
nentzat “jakintsuak” dira. Historikoki
baztertu diren sektoreei ikasteko
aukera eman eta indigenen ezagutzak
berreskuratzea da helburua.

“Azadiya Welat”

berriz itxita

TURKIAKO kurduerazko egunkari
bakarra da eta enegarren aldiz gel-
dialdiarekin zigortu dute. Hamazaz-
pi urte daramatza kalean eta doze-

naka aldiz itxi dute. Izena aldatu eta
berriz argitaratzen dute kurduek.

TALATAN

Krisia, eta enpresariak “atxikitzea”

Langabezia eta enplegu-erregulazioko espedienteak (EEE) sortu dituen finantza
krisiaren ondorioz, hainbat protesta sozial mota ikusi da: manifestazioak, itxial-
diak, gose grebak, eta abar. Oraingoz, Frantziako Estatuan gogortu dira gehien
protestak. Zenbait enpresari “bahitu” —"atxiki”, hobe esanda— dute despidoen-
gatik edo negoziazioan kalte-ordain hobeak lortzeko asmoz. Sony-n (Landak),
3M izeneko enpresa iparramerikarrean (Loriet), Caterpillar-en (Grenoble) eta
Scapa enpresa britainiarrean (Ain) izan dira gertaerok.

Sarkozy Frantziako presidenteak honela erantzun du: “Baina zer da jendea
bahitzen ibiltze hori? Ez dut utziko horrelako gauzak gertatzen”. Oposizioak,
Segolen Royal hautagai sozialistak, azaldu duenez, “ez da atsegina bahitua iza-
tea, eta ilegala da norbaiti mugitzeko askatasuna kentzea, baina langileek non-
baitetik hautsi behar dute injustizia hori”. PSko idazkari nagusiak, Aubryk, zera
esan du: “Pertsonen askatasunaren kontra egiten duen biolentziarik ezin da jus-
tifikatu, baina biolentzia soziala hainbesteko basakeriaz ari da erabiltzen, horre-
lako kasuak azaltzera irits litekeela”.

80ko eta 90eko hamarkadetan izandako euskal industriaren sektore birmol-
daketa larrietan antzeko “bahiketa” edo “atxikitzeak” egin ziren, baita parlamen-
tu egoitzen okupazioak ere. Langabezia eta despidoa zelatan direnean, langilea
matxinatu egiten da eta edozein bitartekora jotzen du, “biolentoak” izendatu
izan diren horietara barne. Horrelakoak eragozteko enpresariek ez lukete soka
gehiegi tenkatu behar... hautsi egin baitaiteke. Eta politikariek, ihesi doan zaku-
rraren buztanari su eman beharrean, gertakizun horren sorburuak ezabatzen
lagundu behar lukete! Langileak, logikoki, ez du inor bahitu edo atxiki nahi, lan-
postua salbatu baino ez du nahi. Bera ez da krisi honen erruduna.

Jnmsn Mari Avveyi

Akusazioa beti bera izan ohi da:
“PKK erakundearen propaganda
egitea”. 2008ko abenduan ARGIA
Azadiya Welat egunkariko erredakto-
reekin egon zen (2.165 zenbakia).

Arabako
funtzionarioentzako
plana

ZORTZI URTEKO geldialdiaren ondo-
ren, joan den irailean jarri zuen
abian Arabako Foru Aldundiak
Euskara Zetbitzua. Besteren artean,
urtea amaitu aurretik, foru funtzio-
narioen herenak euskaraz komuni-
katzeko gaitasuna izatea jarri dute

helburu.

Informatikari
Euskaldunen Biltzarra

MAIATZAREN 7AN izango da
Donostian UEUko Informatika Sai-
lak eta Miramon Enpresa Digitalak
antolatutako VII. Bilkura. IEB2009:
Teknologia berriak, ganr eta bibar izan-
go du izenburu jardunaldiak.

Hitzaldiak
Klusterraren eskutik

EHUKO Udako Ikastaroetan, ekai-
naren 22, 23 eta 24an, Donostian
jardunaldiak izango dira; izenburua
hauxe: Zein hizkuntza hitz egiten du
komunikazgio gizarteak?

T7raka blogean egotospe erabiltzai-

leak Jaurlaritza berria datorrela-eta

esanak: “BEgur apur batek ez liguke

kalterik egingo! Esnatzeko baliaga-
rria litzateke; egoera errealaz jabe-
tzeko suspergarria. Zaunka bale-
toz, piztu egingo ginateke.
Badakite, ordea, guk baino hobeto
jakin ere, piztiari lozorroan eutsi
behar zaiola; alegia, lotan diren
milaka eta milaka euskaldun ira-
tzartzen badituzte, arazo larriak
izango dituztela. Zer egingo dute?
laster jakingo dugu”.



XABIER LETONA

Inertziaren hiru irtenbideak eta
laugarren aukera bat

[EV T aurkako azken polizia
operazioak berriz jarri du agerian
Espainia eta Frantziako segurta-
sun indarrek erakunde armatuaz
duten kontrola. Kontrol erabate-
koa? Ez da hala izango, bestela
ETArenak egina luke eta, aldiz, hor
jarraitzen du bere jardunean, hori
bai, hainbat ahotatik entzun eta
errealitateak erakusten duen
legez, gero eta ahulago. Alfredo
Perez Rubalcaba Espainiako barne
ministroa gezurrerako eta amarru-
rako ondo prestatutako politikaria
bide da, bere ibilbide luzeak ondo
erakusten duen moduan, baina
egia biribilak ere irristatzen dira
bere berba jariotik: “Harrapatuko
ditugu, ez izan zalantzarik”. Eta
harrapatzen dituzte, gero eta azka-
rrago gainera.

Berririk ez alde horretatik, eta-
kide gehienek badakite lehenago
edo geroago eroriko direla, baina
azken urteetako abiadak etenga-
be jartzen du galdera mahaiaren
gainean: “Noiz arte eutsi dakioke
horrela jarduera armatuari?”.
Balizko erantzun ugari egon litez-
ke, baina badira hiru molde nagu-
si: bat, ENAMen baitako sektore
zenbaitzuk bultzatutakoa, “etorri-
ko dira garai hobeak, beti etorri
ohi dira”; bi, “kontrolatuak dauz-
kagu eta urte gutxi batzuetan
amaituko dugu ETArekin”, Madril-
go bulegoetatik haizatua eta
mediatikoki indarrez gizarteratzen
dena; eta hiru, eta seguruenik
errealitate zantzu handiena
duena, “honek luze jarrai dezake,
ETA ahul dago, ez du Estatua dan-
tzan jartzeko gaitasunik, baina bai
bere burua geldo iraunarazteko,
noizean behin lurrikara politikoa
dakarten atentatuak eraginez”.

Azken urteetako joerak, baliz-
ko erantzunen hirugarren ildoa
indartzen du, baina aipatutako
kinielatik ateratzeko aukerarik
ere bada, ENAMen baitan nagu-
siki, baina baita gainerako eragi-
le politiko eta sozialen eskuetan
ere. Negoziazioa eta elkarrizke-
taren bidea da, ildo soberanista-
ren jorratzeak lagun dezakeena,
eta beste hiru irtenbide moldee-
kin erkatuz gero, euskal gizar-
tearentzat onuragarriena.

EUSKAL PRESOEN [GIIAE
handitzera datoz bederatzi atxi-
loketak eta beste bederatzi
familia Espainia eta Frantziako
errepide eta trenbideetara joko
dute astero 40 minutu, ordube-
te edo ordu eta erdiko bisitaldia
egitera. Etxeratek 20 urteko
sakabanaketa politika salatu du
egunotan, honek “presoen
kolektiboa” ez duela hautsi azpi-
marratuz. Eta ez zaio arrazoirik
falta, alde horretatik presoek
eta beren senideek ikaragarriz-
ko indarra erakutsi dute urte
hauetan guztietan kilometro,
inkomunikazio, eta presioen
zaparradari eusteko. Baina
sakabanaketa politikak zutik
dirau, eta euskal gizartearen
gehiengoa bere aurka egon
arren, ez da berau desaktibatze-
ko indar nahikorik erakutsi.
Nagusiki higadurarako zigor
tresna gisa sortu zen sakabana-
keta, eta horretan bai, eragin-
korra izan da eta izaten jarrai-
tzen du. Euskal Herriko milaka
familiatan sufrimendua erein
duen giza eskubideen aurkako
politika da sakabanaketarena,
biolentzia eta gorrotoaren hazi.

MALTZAGATIK

N
BILL LYERLY

Bill Lyerlyren bluesaren onena

GASTEIZ BIG BAND

EP 10" | Najera zuzenean

FOUR FRIENDS

Haruntzago

ESTRAMP JAC
Del Pirineu a L "Atles

KEU AGIRRETXEA

Une akustikoa

PELLO ZUBIRIA

Gizon honek
L.” Aquilako lurrikara
iragarri zuen

Pioneroa ala handinahia? Giampaolo Giulianik bere izen
ona arriskatu zuen martxoan LAquilako herritarrei gaztigatu
zienean hilabete bukaeran sekulako lurrikara gertatzekoa
zela. Hala suertatu zen, apirilaren 6an. Kointzidentzia
besterik izan ez dela argudiatu dute sismologo nagusiek.

Gianpaolo Giulianiri lehen orria eman zion
L'Aquilako CittaMagazine hilabetekariak
martxoan, justu alimaleko lurrikara
suertatu baino hilabete lehenago.
YouTuben ikus daitekeen elkarrizketaren
egun berean egina dago, otsailaren 13an.
Egun horretan aurkeztu zien kazetariei
radon gasa neurtuz eta informaziook
aurreko bederatzi urtetan bildutakoekin
gurutzatuz lurrikaren sorrera aurrez
ezagutzea baimentzen omen duen teknika.
Giulianiren eta bere kideen ustez lurra
inarrosi aurreko ordu eta egunetan radon
gasa nabarmen gehitzen da zoruan eta
hori neurtzean datza gakoa. Sismologo
gehienek uste duten arren Giulianiren
alarmaren eta apirilaren 6ko lurrikaren
artekoa kasualitate hutsa izan zela,
L'Aquilako herritarrek ez dute ahaztuko.

20090 ASTE SANTUAK KALBARIO
mingarria ekarri du Italiako Abruz-
zo eskualdera. Erramu egun gauean
milaka eraikinek jo zuen hondoa
L’Aquila hiriburuan eta inguruko
herrietan, 300 jende hilotz estaliz,
milaka aterbe barik utziz eta ehunka
urtetan eraikitako egiturak birrin-
duz, artelan preziatuak barne.
Hogei egun beranduago, I’ Aqui-
latik mundura hedatzen diren albis-
teak eraikinen kalitate urriaz min-
tzo dira eta mafiak berreraikuntza
lanak kontrolatuko dituenaren bel-
durraz. Kasik ez da aipatzen lurri-
kararen biharamunean egunkarien
irakurleak harritu zituen berria:
gizon batek aldez aurretik iragarria
zuela IAquilako txikizioa... eta isi-
larazi egin zutela agintariek.
Apirilaren 6ko lurrikarari Giam-
paolo Giulianiren izena geratu zaio
itsatsita betirako. Wikipedian begi-
ratu (gaztelaniazkoan edo ingele-
sezkoan) edo gertakizunaren kroni-
kak irakurri, beti dago paragrafo
bat lurraren astinaldia gertatzekoa
zela aurrez esan zuen Giulianiren-
tzako. Jakina, ondoren aipatzen da
sismologo nagusienen iritzian lurri-
karak ezin direla aurrikusi, I’ Aqui-
lan gertatua kasualitatea izan dela.
Kontua da Giampaolo Giuliani ez
dela nornahi. 62 urteko teknikari hau
fisikako ikerketak burutzen dituen
Gran Sassoko laborategian ari da.

Gran Sasso mendi famatuaren ingu-
ruan, I’Aquilatik oso gertu, partiku-
len fisikazko, partikulen astrofisikaz-
ko eta astrofisika nuklearrezko
esperimentuak burutzen dituzte 22
herrialdetako 700 zientzialarik lurpe-
ko laborategi handietan. Bertan aritu
da erretreta arte Giuliani, teknikari
buru lanetan.

Otsailetik ari zen abisua ematen:
martxoaren 29 inguruan lurrikara
izugarria izango zela Abruzzo
eskualdean. Kazetariei jakinarazi
zien, Interneten zabaldu zuen, fur-
goneta hartuta bozgorailutik aritu
zen herritarrei deika... Martxoaren
29an eta 30ean izan ziten ikarak,
Richter eskalan 4ko mailarainoko-
ak, jende asko ikaratu egin zen,
baina ez zen hainbesterako. Abruz-
zoko agintariak haserretu egin
ziren, epaile batek Giulianiri Inter-
netetik kendu arazi egin zion infor-
mazioa.

Apirilaren 5ean, iluntzeko
22:48etan 4 graduko beste lurrikara
bat gertatu zen. Eta ordu gutxitara,
6ko goizaldeko 03:32etan, Richter
eskalan 6,3 gradu emango zituen
astinaldi handia. Honek eragin
zituen heriotzak, zaurituak eta kalte
izugarriak.

Baina datuei begiratzen bazaie,
ikus daiteke martxoaren 30etik api-
rilaren 13a bitartean 4 graduko edo
handiagoko 22 inarrosaldi egin

zituela lurrak. Horietatik sei 5 gra-
dukoak, eta 6,3ko famatua. Errepli-
ka horiek eman zieten errematea
gainbehera etortzeko zorian gera-
tutako eraikin hondatuei.
Apirilaren 6an, txikizioak ikusita,
kazetariek galdezkatu zuten Giulia-
ni. “Badira pertsonak barkamena
eskatu behar didatenak eta beren
kontzientzietan sekulako zama datra-
matenak”, erantzun zuen.

Radona, lurrikaren hatsa

Gran Sassoko laborategiaren bere-
zitasuna partikula kosmikoak dira.
Haien ikerketan ari zirela, 2001ean
ohartu ziren Turkian gertatutako
lurrikara handiarekin bateratsu ohi
baino askoz radon gas gehiago
zegoela. Giulianiren ekipoan hari
horti tiraka hasi ziren.

Radona gas nobleetakoa da,
gasen artean astunena. Hilgarria
ere bada radona, biriketako minbi-
zia eragiten baitu. 3,8 eguneko bizi-
raupena dauka eta desegiteko
bidean lehenik polonio bihurtzen
da, gero berun eta ondoren bismu-
to, prozesuan gamma irradiazioak
sortuz.

Bi urte eman zituzten radona
neurtzeko mekanika berezia sot-
tzen, tona erdia zamatzen duen
berunezko kutxa, sentsore bereziz
hornitua. Neurgailua sismografoari
lotu zioten gero, radon gasaren

presentziak lurrikarekin zerikusirik
bazuen argitzeko.

Radon neurgailu bakarra erabiliz
2002an Italian jazotako beste astindu
batekin frogatu zuten gas horren eta
lurrikaren arteko erlazioa. Baina
bakarrak informazio mugatua ema-
ten zuenez, Giulianik eta bere lanki-
deek bost makina egin eta kokatu
zituzten, precursore sismico (lurrikaren
iragatle) deitu dituztenak.

Giampaolo Giulianik martxoan
kontatu zituen sistemaren xeheta-
sunak DonneDemocratiche gunean eta
Citta Magazine egunkari paperezko-
an. Interneten irakur daitezke
informaziook, italiera ulerterre-
zean. Giulianik dioenez, radon
kontzentra- zioaren kontrola bost
makina horiekin eginez, bederatzi

'TERREMOTO

esclusivo

Abbiamo incontrato
Giampaolo Giuliani.
Studiando il Radon
messo dalla crosta
terrestre, sta
mettendo a punto un
sistema per
prevedere le scosse
sismiche

urteotan metatutako informazioari
esker, lurrikara bat iragarri daiteke
gertatu baino 6-24 ordu lehenago.
Puntu hau izan daiteke eztabaida-
garriena, zeren eta Giulianiren alar-
mak ez baitziren gauzatu epe
zehatz horretan, egun batzuk
beranduago baizik.

Radona neurtzeko aparailuak
garestiegi direnez, berunezko maki-
na pizu hori asmatu dute Giuliani-
ren, haren seme Robertoren eta Vic-
tor Alekseenko iketlari errusiarraren
artean. “Radonak kutxaren beruna
zeharkatzen du —esplikatu du Giulia-
nik Citta Magazinen— eta barruan
‘eroriz’ doa energia askatuz. Sentso-
reek radonetik poloniorako, berune-
rako eta bismutorako bidean aska-
tzen duen energia hori irakurtzen

cTERMOMETROA

dute”. Radon gasaren kontzentra-
zioa nabarmen handitzen da lurrika-
ra baten aurreko egun eta orduetan.
Leku banatan lurpean kokatutako
bost makinek bildutako informazioa
bilduta ordenadorez landutakoan,
posible omen da seismoa aurreikusi
eta alarma piztea.

Radon neurgailuek erakusten
zuten panoramak oso izan behar
zuen beltza Giuliani eta bere lanki-
deek martxo amaierarako alarma
deia egin zutenerako. Ez zitzaien
kasurik egin: sismologian ari diren
gehienek diote oraindik ezin direla
lurraren dardaraldi bortitzok
aurrez igerri, radonaren jarraipene-
tik ezin dela horrelako kalkulurik
atera. Baina gertatu egin da, eta
ondoko urteetan zientzialarien
artean asko eztabaidatuko da gaia.

Ez I’Aquilakoa izan da aurrez
iragarri den lurrikara bakarra, ez
radonaren kontrola horretarako
lehen teknika. 2008ko maiatzaren
12an Txinako Sintxuan eskualdean
65.000 heriotz eragin zituen lurri-
kara dozena bat egun lehenago ira-
garri zuen Geng Qingguo geofisi-
kari ezagunak. Honek lehortearen
eta jarduera sismikoaren arteko
loturak ikertu zituen. Qingguo ere
mespretxatu egin zuten agintariek
bezala gainerako sismologoek,
nahiz eta lehenago, 1976an, Tangs-
han-en 240.000 heriotz eraginda-
koa ere iragarria izan. Bada ezpa-
dan gutxieneko neurriak hartu izan
balira... H

www.argia.com/nethurbil.php
helbidean, gai honi buruzko informazio
gehiago eta Interneteko loturak.

\\L/
$\\:\\\\\\“ 1 ”/,’/,:///2
/ LN \
N

ZINKUN
OP KA

Hernani, 23 - 20004 Donostia
T. 943 420 624 - zinkunegi@euskalnet.net

Kalitatea
Garantia

2009KO APIRILAREN 26A arGia <« 49

e




Z

=]

RZRENA

fanti Lesne

=

Konkistaren oroimena, oroimenaren konkista

enbait egunkarik diotena sinestera,
benetako demokrazia iritsi da honda-
rrekoz Euskal Autonomia Erkidego-
ra Patxi Lopezen eta haren lagunen
eskutik. Ez dakit zertan nabaritu
duten, hark ez baitu deus ere egin orain-
dik. Edo, beharbada, hor dago koxka:
teoria —“benetako demokrazia”— prest
dago jadanik, eta lehendakari berriaren
ekintzak hotrren arabera interpretatuko
dira. Egiten duena egiten duelarik ere,
beti izanen da gutienez abertzaleek utzi-
tako giro itogarrira haize freskoa ekarri
duela erranen duenik.

Izan ere, aldez aurretik prestaturiko
teoriek hori baitute ona, egoera zein dela
ere beren eskemetan moldatzea erdiesten
dutela. Nafarroako historiarekin antzeko
zerbait gertatzen da. Nafarroaren betida-
niko espainiartasuna aldarrikatu izan
dute historialari profesional zein erdipur-
dikoek. Espainiartasun hori, jakina, Patxi
Lopezen benetako balio demokratikoa
bezala, historiati ezarti behar zaion teoria
da, eta ez historiatik sortzen den teotia.

Gure historiaren azalpen horretan,
beraz, Nafarroaren konkista gertakari
pozgarria eta, aldi berean, saihestezina
da. Zeren, konkistaren bidez, Espainiare-
kin batutakoan, Nafarroaren patu espai-
nola bete baitzen. Konkista, azken
buruan, historiaren trikimailua bertzerik
ez da: komentatzen ari naizen metanarra-
zio espainolista horren arabera, konkista-
ren bidez izan ez balitz, bertze modu
baten bitartez eginen zukeen bat Nafa-
rroak Espainiarekin, noraezean. Hortaz,
errealitate historikoan egindako krudel-
keria guztiak gorabehera, konkista gerta-
kari pozgarria da, teoria metahistorikoan
iragarritakoa bete zelako. Pozgarria,
erran nahi baita, teoria hoti sinesten
dutenendako.

Zeren, konkistaren ospakizunak presta-
tu behar dituen batzordean munduko his-
torialari guztiak bilduta ere, ideologiaren
kontua baita Nafarroako Gobernua anto-
latzen ari dena. Historiarekin zerikusi guti
duena. Gaztelarren garaipena ospatzeko
ekitaldietan ez dugu gertatutakoaren ingu-
ruko informazio berririk lortuko, ez dugu
ikuspegi berritzailerik izanen. Ez da iker-

keta berririk martxan jarriko. Heldu diren
ospakizunak ideologikoak izanen dira,
baina ez soilik iraganari begira. Gautkoari
begira ere berdin funtzionatuko dute,
zeren, historiaren memotia zehatz bat
ezartzeaz gain, memoria horren bidez
ados ez gaudenok baztertzea, iraintzea eta
arbuiatzea baitute helburu. Memoria iraga-
na eta oraina elkarrekin uztartzen dituena
baldin bada, Nafarroako Gobernuak ez du
konkista oroitu nahi, oroimena konkistatu
nahi du. Iraganaren irudi zehatz bat inpo-
satu nahi du, eta irudi horrekin ados ez
daudenak ahotsik gabe utzi nahi ditu. Ira-
gana eta oraina bere egin nahi ditu UPN,
CDN eta PSNren gobernuak: iragana
benetan ikertu nahi dugunok historialari
kaxkarrak gara, “politizatuak”; oraina alda-
tu nahi dugunok, nahasle hutsak. Konkista
ospatuz memoriaren jabe bihurtu nahi du
Nafarroako Gobernuak, iraganaren eta
orainaren kudeatzaile zilegi bakarra.

Argi clago, beraz, erantzun beharra dagoela. Batzuk hasi dira

arrapostua ematen, eta haiekin sobera ados ez banago ete, €7

ditut kritileatuleo, ez baitut hoberik eskaintzeko. Iruditzen

zait, hala ere, erantzunaz gainera, bi urrats gehiago

beharrezkoak direla. Eztabaida publileoa, gure artean,

egunlzari eta aldizkarietan

Argi dago, beraz, erantzun beharra
dagoela. Batzuk hasi dira arrapostua
ematen, eta haiekin sobera ados ez bana-
go ere, ez ditut kritikatuko, ez baitut
hobetik eskaintzeko. Iruditzen zait, hala
ere, erantzunaz gainera, bi urrats gehiago
beharrezkoak direla. Eztabaida publikoa,
gure artean, egunkari eta aldizkarietan.
Eta historialatien lana, historialari kriti-
koen lana, erran nahi baita. Errate bate-
rako, ez dut zalantzarik Geronimo de
Uztariz institutuan bilduta daudenek zer
errana izanen dutela. M

